
Caledonie francaise! 

Europan gaindi deserriaren eztia 
luzaz dastatu dugunok, maiz entzun 
dugu Parisko, baita bestetango kalee-
tan, «Algérie francaise» oihu zentzu-
gabe hura. Eginetan gero ukatua. 

Eta orain pozkariotan daude OAS-
ren nostalgikoak eta ilaje guztietako 
inperialistak: «Les Kanaks? ¿C'est 
quoi ca? On a nettemem voté «Cale-
donie francaise». Et cette fois ci on va 
gagner!». Hitz batez, Kanak abertza-
leek nabarmenki galdu omen dute in-
dependentziaren aldeko apostua. 

Numean argitara diren zifrek hori 
diote dudarik gabe: Caledonie fran-
caise: %98,3; Caledonie askatua: %l,7. 
Zer garbiagorik? 

FLNKS-ak eskatu zuen abstentzioa, 
ordea, oso adierazgarria izan da: 
%40,89; zifra horren barruan ia 
Kanak guztiak baitaude: bertakoen 
artean, %84ek jarraitu dute abertza-
leen leloa. Bestela esanda: etorkin 
gisa joandako frantsesek esan dute 
«bai»; eta biztanleriaren erditsua dire-
nez, dena argi. 

Boto emaleen zerrendak, dena dela, 
«orraztu» egin dituzte frantses «majis-
tratu» batzuk. Zertarako? Abertzaleen 
abstentzioa piska bat disimulatzeko-
tan. Alde batetik, Ozeaniatikako me-
lanesiarrak eta polinesiarrak kendu 
dituzte hautesleen zerrendetatik (ez 
aski Fraintzizale, nonbait); eta, juku-
triak izkutatzeko, «hiru urte baino gu-
txiago» Kaledonian daramaten euro-
par etorkinei ere, boto emateko 
eskubidea ukatu zaie. Era ilunean, 
5.556 pertsona gelditu dira botorako 
ezindurik. 

Hots, hau eginez, oso bide labai-
nean barrena abiatu dira frantsesak. 
Zeren-eta ideia garrantzitsu hau legez-
tatu baitute (Suizan, esate baterako, 
1848an, Neuchatel; eta 1975an. Jura, 
egin izan den bezala): autodetermina-
zio bozketa batean, alegia, etorkinek 
(edo etorkin batzuk bederen) ez du-
tela parte hartzeko eskubiderik. 

Eta Paristik beretik hau etortzea, ez 
baita hutsaren hurrena! Chirac-ek 
berak dixit! 

Larramendik esango lukeen bezala: 
«nagoen isilik». 

